
Contigo Navarra-Zurekin Nafarroa talde parlamentarioko Daniel López Córdobak, Legebiltzarraren Erregelamenduan ezarritakoaren babesean, honako galdera hau aurkezten du, Lurralde Kohesiorako Departamentuko Garraio Zuzendaritza Nagusiak idatziz erantzun dezan: 
Erriberako zenbait udal haserre agertu dira 2023an abian jarri ziren autobus-linea berriek ez dituztelako eskualdearen beharrizanak asetzen; izan ere, herri horiek eta Iruña lotzeko autobusen maiztasunaren urritasunak derrigorrezkoa egiten du Tuteran autobusez aldatzea. Egoera hori bereziki larritzat jotzen dute Iruñera kontsultara edo tratamendua jasotzera joan behar duten gaixoen eta zaharren kasuan, zeren Tuteraraino joan behar dute, han autobusez aldatu eta kasurik gehienetan Tafallan nahitaez gelditu, halako moduan non are gehiago luzatzen baita bidaiaren denbora. 
Gauzak horrela, ukitutako udal batzuek eta herritarren plataformek departamentuari erreklamatzen diote berriz azter ditzan Erriberako 24.000 pertsona ingururi eragiten dieten lineak eta maiztasunak. Zehazki, Fitero eta Iruña lotuko lukeen linea zuzen bat, ukitutako gainontzeko herrietatik igaroko litzatekeena (Fitero, Cintruénigo, Corella eta Castejón) eta beste linea batzuetako maiztasunaren antzekoa izanen lukeena (Funes, Caparroso, Zarrakaztelu edo Irurtzun). 
Hori dela-eta, galdera honi erantzutea nahi dut:
Departamentuak pentsatuta al du linea horiek berrantolatzea eskualdearen garraio-eskariari erantzuteko eta Iruñearekin zuzenean lotzeko? Bestela, zer konponketa proposatzen du eskualdean dagoen arazoa konpontzeko? 
Iruñean, 2024ko otsailaren 5ean
Foru parlamentaria: Daniel López Córdoba

